
D’Bierger vun eisem Land konnten am
Kader vun der Covid-19-Pandemie elo
konkret materliewen, wéi eis Regierung
den Artikel 32 (4) vun der Verfassung
émgesat huet. Désen erlaabt et hir,
nodeems den Etat de crise offiziell
‘ausgeruff ass, zumindest wérend zéng
Deeg parallel zu eiser Chamber
Gesetzer am eigentleche Sénn vum
Wuert ze stémmen.

Et sief virop énnerstrach, datt dése
bemierkenswéerte juristesche -
Mechanismus deemno an per se schonns
am Contraire zum eisem hellege Prinzip
vun der Gewaltentrennung ass.

Konkret an an enger éischter Phas ass et
hei ém de groussherzogleche Reglement
vum vergaangenen 18. Mderz gaangen,
deen d'Grondrechter vum Bierger op eng
hei am Land nach ni gekannten Aart a Weis
aschrankt, virum allem am Hibléck op
d'Beweegungsfrdiheet (“liberté d'aller et
de venir”) an d'Versammlungsfraiheet
(“liberté de réunion”).

Et muss een an deem Kontext ervir hiewen,
datt den Etat de crise an déi dorausser
entstane Restriktiounen am Bezuch op
d'Grondfraiheeten duerch en nofollegend
Gesetz vum 24. Maerz 2020 duerch
d'Chamber bis op dréi Méint, dat heescht
bis de 24. Juni, verldngert goufen.

Eist Land ass deemno an enger
Situatioun, wou eis Verfassung op dar
enger Sait zwar de Schutz vun eise
Grondrechter formell ervir hieft, (zum
Beispill am Artikel 12 am Bezuch op
d'Beweegungsfréiheet), op dér anerer
Séit ginn awer am Kader vum Etat de
crise bemierkenswdert Aschnétter an eis
Grondfraiheete virgeholl - an dat warend
Méint! De Bierger huet iwwerdeems keng
Méiglechkeet, d&s Aschrankungen op hir
Verfassungskonformitéit iwwerpréiwen
ze loossen.

Wéi huet de Montesquieu esou richteg
bemierkt : “Pour qu‘on ne puisse abuser du
pouvoir, il faut que, par la disposition des
choses, le pouvoir arréte le pouvoir.”

heeten!

\

Ganz an deem Sénn huet d'ADR den

21. August e Gesetzesvirschlag an der
Chamber deposéiert, dee garantéiere soll,
datt all Bierger am Etat de crise d'Recht
huet, vum Verfassungsgeriicht déi eenzel
restriktiv Moossnamen, déi am
Widdersproch zu eise Grondrechter sinn,
op hir Verfassungskonformitéit
iwwerpréiwen ze loossen. Dést geschitt am
Kader vun enger schneller an dréngender
Prozedur, déi engem Référé glaich kénnt.

Den Alex Penning ass
Generolsekretdr vun der
Alternativ-
demokratescher
Reformpartei

Vu datt et, sou wéi et am Gesetz vum
17. Juli 2020 steet, och nach nom Etat
de crise weider gesetzlech
Aschrankungen am Bezuch op de
Corona-Virus ginn, déi des Kéier esou
guer bis op den 30. September, duerno
esou guer erém eng Kéier bis op den
31. Dezember verléngert goufen,
fuerdert d'ADR schlussendlech de
generelle Prinzip, wou no all Gesetz, wat
an der Substanz eng Restriktioun am
Hibléck op d'Grondfraiheeten a
Grondrechter mat sech bréngt,
obligatoresch mat enger Zwee-Dréttel-
Majoritéit gestémmt muss ginn.

Besote Grondfrdiheeten a Grondrechter
sollen net némme fest an der Verfassung
verankert sinn, mee mussen, ebe grad
wéinst hirer ieweschter Stellung an der
juristescher Hierarchie (et sief un déi
faméis “hiérarchie des normes” erénnert),
iwwert all den anere Reglementer an eiser
Gesellschaft stoen. Fir d’ADR gétt et heizou
och keng oppen Dier fir eng Ausnam. @
Alex Penning



